
ARDORA FORMACIÓN Y SERVICIOS, S. COOP. GALEGA (en adiante, ARDORA) é
unha cooperativa de traballo asociado que nace no ano 2006, da unión de tres
profesionais que decidimos poñer en común as nosas experiencias e coñecementos
para iniciar un novo proxecto conxunto.

As socias fundadoras da cooperativa somos Purificación Alfonso Riveiro, María
Ortega Iñarrea e Ana Isabel Pérez López, e xa tiñamos unha traxectoria previa e
fructífera de intercolaboración cando decidimos apostar polo traballo cooperativo
como ferramenta para crear sinerxias que nos permitiran desenvolver ideas e
programas propios.

Apostar por un modelo cooperativo, non foi só unha solución para darlle forma ao
traballo que xa viñamos facendo, senón que é un reflexo profundo e firme para
poñer en valor o noso compromiso social dende diversas perspectivas, a das
profesionais, a das traballadoras e a das cidadás. O modelo cooperativo permítenos
trasladar día a día, un modelo de intercambio de experiencias profesionais e de
apoio no seu desenvolvemento. Tamén permítenos establecer un modelo de relacións
laborais entre nós as socias, as persoas traballadoras e as colaboradoras externas,
sobre a base do diálogo e a procura do equilibrio entre a vida laboral e a privada.
Por último, o modelo cooperativo permítenos achegarlle á sociedade todo aquilo
que podemos, con base nas nosas capacidades persoais, apoiándonos na
intercooperación como vía principal para exercer o noso compromiso coa sociedade.

A nosa cooperativa está formada por un equipo multidisciplinar sostido por profesionais
das ciencias experimentais e sociais, con experiencia laboral no apoio ás explotacións
pesqueiras e marisqueiras, de servizos auxiliares así como no ámbito da consultoría,
formación medioambiental e de prevención de riscos laborais.

Desenvolvemos a nosa actividade profesional aplicando unha metodoloxía de traballo
xa definida e priorizando a conciliación da vida familiar, laboral e persoal das persoas
socias e traballadoras da empresa.

1. CARTA DAS PERSOAS SOCIAIS

Entre os nosos obxectivos principais podemos mencionar os seguintes:

 Acompañar nos procesos de innovación e facilitar a transferencia de
coñecementos e tecnoloxía aos distintos sectores empresariais do noso contorno

 Contribuír ao coñecemento da situación medioambiental na nosa Comunidade
e colaborar na posta en marcha de estratexias de conservación dos recursos
naturais

 Fomentar a mellora do medio ambiente a través de actividades formativas
encamiñadas a promover o cambio de actitudes en todos os sectores da
poboación

 Promover a integración dos aspectos preventivos e medioambientais dentro
dos sistemas globais de xestión empresarial, ofrecendo ferramentas de xestión
ao empresariado da nosa Comunidade

  Promover e divulgar o cooperativismo e a cultura cooperativa, para o cal
formamos parte da Unión de Cooperativas de Traballo asociado EIXO.

Dentro da política da empresa préstase especial atención a accións destinadas a
implantar diferentes estratexias encamiñadas á mellora da calidade de vida das
persoas que forman parte da empresa.

ARDORA foi galardoada polo Consello Galego de Cooperativas co Premio ao Mellor
Proxecto Cooperativo 2007.

No ano 2008 atopámonos con novas inquedanzas, pois aínda que o traballo e o
desenvolvemento da cooperativa eran moi satisfactorios, estabamos inmersas nun
proceso de análise para mellorar a nosa xestión, o que nos levou a explorar moitos
dos aspectos vinculados aos compromisos co modelo cooperativo, e tamén aqueles
vinculados ao noso compromiso coa sociedade e co desenvolvemento sostible. En
definitiva, vímonos impulsadas a incorporarnos a un proceso de análise externo,
que avaliase o noso estado e as nosas actuacións en moi diversos aspectos,
identificando e amosando indicadores que nos permitisen detectar os puntos febles
e fortes, avaliar o noso estado de xestión e marcarnos fitos para a mellora.

Esta análise de moi diversos aspectos da xestión de ARDORA, tanto dende a
perspectiva interna como externa, formalizouse nunha serie de novos conceptos
que comezan a aflorar no mundo da xestión empresarial e a súa relación coa
sociedade, como son a Responsabilidade Social e o Desenvolvemento Sostible.
Avanzar nestes conceptos e nas súas implicacións para a nosa xestión, supuxo un
importante descubrimento que nos permitiu enfocar a estratexia de traballo e de
relacións cara novos aspectos, que nos reforzan e permítennos evolucionar máis
satisfactoriamente nas nosas relacións coa sociedade.

Con este traballo feito, e cunha nova estrutura de xestión definida, o seguinte paso
era amosarlles os nosos compromisos e resultados aos nosos grupos de interese
e á sociedade en xeral, o cal non é só un exercicio de comunicación, senón unha
parte importante do compromiso de transparencia nas relacións con todo o mundo.
O resultado son estas páxinas estruturadas, como Memoria de Responsabilidade
Social, que é unha experiencia pioneira entre as cooperativas galegas.

Agardamos que este primeiro esforzo sexa acollido e entendido como un compromiso
con todas aquelas persoas coas que traballamos e cos/as nosos/as clientes, cos
valores cooperativos, co desenvolvemento sostible, coa sociedade en xeral, e sobre
todo coa mellora continua do noso traballo e da nosa cooperativa. Por tanto,
poñémonos a disposición de todas aquelas persoas que queiran achegarnos as súas
opinións, e agradecémoslle a todas aquelas que nos amosaron o camiño e nos
permitiron chegar a este punto.

Asinado:

Purificación Alfonso Riveiro María Ortega Iñarrea Ana Isabel Pérez López



MEMORIA DE RESPONSABILIDADE SOCIAL
ARDORA FORMACIÓN Y SERVICIOS S. COOP. GALEGA

Como expón a cabeceira do noso logotipo, enfocámonos a traballar no ámbito da
formación e da prestación de servizos de consultoría, tanto para organismos públicos
como privados. De forma sintética e estruturada, ARDORA ofrece os seguintes
servizos:

A.- Organización, deseño e impartición de actividades formativas: Prestamos
servizos de formación, promoción e divulgación, dende un enfoque profesional,
sociocultural e/ou medioambiental, no sector pesqueiro e outros. As actividades
que ofertamos son:

 Cursos
 Seminarios
 Exposicións
 Xornadas
 Obradoiros
 Itinerarios guiados
 Campañas de sensibilización

B.- Actividades de asistencia técnica: estudos e informes de consultoría, investigación
e asesoramento en materia de capacitación profesional, prevención de riscos laborais
e medio ambiente, entre outros, para entidades públicas e privadas.

C.- Outros: Elaboración de material didáctico e divulgativo: guías, manuais… deseño
de estruturas para a difusión de información: paneis, trípticos, cartaces...

Entre os nosos últimos traballos, destaca a participación nos seguintes proxectos:

 Impartición de módulos formativos para programas do Plan de Inserción e
Formación Profesional –cursos FIP- e de Formación Continua para persoas
traballadoras ocupadas.

 Participación no Proxecto Arlinga, de Formación en Igualdade para as redeiras
galegas.

2. ¿QUE FACEMOS EN ARDORA?

 Asistencia Técnica en proxectos relacionados con formación, inserción laboral,
socioeconomía e diversificación de actividades no mundo da pesca, como o
Proxecto Embárcate, Proxecto Carrasea, Proxecto Serea, para o Centro
Tecnológico del Mar-Fundación CETMAR.

 Impartición de accións formativas destinadas a persoas do sector pesqueiro
e marisqueiro.

 Coordinación de seminarios e xornadas para distintas confrarías de pescadores
e asociacións de Galicia.

 Participación en programas de fomento do cooperativismo:

· Aprender a emprender, de promoción do cooperativismo en centros
de ensino, organizado pola asociación de cooperativas de traballo asociado
Eixo.

· Plan de fomento de cooperativismo de traballo asociado no
Concello de Vigo.

· Estudo O Cooperativismo no mar: Evolución Histórica, Situación
actual e Potencialidades.

· Programa Agromar: Obradoiros de formación de mulleres
directivas de cooperativas.

 Realización do Estudo sobre as condicións de traballo das redeiras galegas.

 Realización de visitas de diagnóstico de cumprimento dos requisitos de
seguridade e prevención de riscos laborais polas embarcacións da frota de
baixura, para o Centro Tecnológico del Mar-Fundación CETMAR

 Elaboración do documento básico Plan Integral de Control Alimentario.

 Participación en programas de Cooperación Internacional.

 Participación en proxectos de divulgación científica do programa Diverciencia.

 Coordinación e participación en actividades formativas:

· Programa EQUAL Convive +.

· Proxecto Entrenós: Emprendemento e profesionalización das
redeirasgalegas.

 Coordinación e participación no Programa Pindo Mariño: Recuperación da
tradición e cultura mariñeira.

Durante o pasado exercicio, ARDORA participou no marco do proxecto “NEXUS
REDE”, Ferramenta de Xestión de Calidade, Responsabilidade Social e Principios
Cooperativos, desenvolvido por SINERXIA, estudando o desenvolvemento e a
integración na súa xestión das variables que conforman a responsabilidade social.

Deste proxecto extractouse un informe de melloras sobre os diferentes ámbitos
(cooperativismo, sociolaboral e medioambiental) que estamos incorporando para
mellorar a nosa xestión empresarial. Así pois, ao longo desta memoria veremos o
plan de melloras comprometidas.

Consecuentes coa filosofía de responsabilidade social cooperativa exposta nas
primeiras páxinas, en ARDORA establecemos unha serie de compromisos en
diferentes ámbitos, que constitúen o noso Código Ético e de Conduta, ao tempo
que define a nosa política de actuación en diversos aspectos. Con el, preténdese
garantir un comportamento ético e responsable no desenvolvemento da nosa
actividade, mais alá do obrigado cumprimento da lei.

O Código Ético é un reflexo dos valores corporativos e dos principios que deben
guiar a conduta da nosa sociedade cooperativa e das persoas que a integran. Así
mesmo, debe inspirar os procedementos e as formas de traballo que ordenan as
relacións coas persoas tanto clientas como provedoras, e coa sociedade en xeral.
O presente Código non pode abordar todas as posibles situacións, pero ten un
principio inspirador que debe rexer a actuación das persoas traballadoras: actuar
de xeito íntegro e profesional en calquera situación que se presente.

Os nosos valores e principios inspiradores son os seguintes:

PROFESIONALIDADE

1. ARDORA é unha empresa cooperativa, propiedade exclusiva do equipo de
profesionais e, por conseguinte, plenamente independente.

2. As persoas que constitúen a nosa sociedade cooperativa traballan en réxime de
dedicación exclusiva, o que garante a súa profesionalidade e rigor.

3. ARDORA e cada unha das persoas que a integran comprométense na formación
e actualización profesional. Para este fin é habilitado o Fondo de Formación da
cooperativa.

4. O equipo de profesionais da sociedade cooperativa respecta e aplica con corrección
as normas técnicas vixentes nas distintas disciplinas relacionadas cos seus traballos.
Non se aceptan contratos ou instrucións contrarias a estas normas.

3. A NOSA POLITICA E COMPROMISOS

5. ARDORA asume o seu compromiso ético no uso da información, garantindo a
confidencialidade e a atención escrupulosa a que os informes publicitados non
conteñan material lesivo para terceiros.

EMPRESA DE ECONOMÍA SOCIAL

6. ARDORA constitúese como unha empresa de economía social.

7. ARDORA fai seus os principios cooperativos aprobados pola Alianza Cooperativa
Internacional, a saber: Adhesión voluntaria e aberta, Xestión democrática por parte
das persoas socias, Participación económica, Autonomía e independencia, Educación,
Formación e información, Intercooperación e Interese pola comunidade.

8. ARDORA  aposta por un modelo de relacións laborais que privilexia a xeración
de emprego sobre os beneficios económico-financeiros, que procura a conciliación
do desempeño laboral co desenvolvemento doutras potencialidades persoais e que
privilexia a motivación e a implicación no traballo como factor de calidade.

9. Como empresa de economía social, ARDORA, amosa preferencia por sociedades
cooperativas na contratación de servizos e colaboracións profesionais.

COMPROMISO COLECTIVO

10. ARDORA, aspira a promover unha sociedade xusta e solidaria, impulsando e
facilitando a implantación de modelos de organización participativos e democráticos
nos ámbitos público, privado e social.

11. As persoas técnicas de Ardora Formación e Servizos, establecen relacións
simétricas co colectivo de clientes e cos colectivos para os que traballan, enfatizando
o seu papel ‘facilitador’ na construcción colectiva de coñecemento, de iniciativas
e de proxectos.

12. A sociedade cooperativa e todas as persoas que a integran prestan os seus
servizos cumprindo en todo momento coa política medioambiental da empresa,
identificando os aspectos medioambientais derivados do desenvolvemento da
actividade, co fin de reducir os seus efectos na medida do posible.

13. A sociedade cooperativa e as persoas que a integran prestan os seus servizos
cumprindo e respectando a lei de prevención de riscos laborais e a normativa de
coordinación de actividades empresariais, co fin de velar pola seguridade e a saúde
dos traballadores e contribuír á redución da sinistralidade laboral

CONDICIÓNS LABORAIS DAS PERSOAS SOCIAS

14. A política empresarial de ARDORA, presta especial atención ás accións
encamiñadas á mellora da calidade de vida das persoas que forman parte da
empresa. As liñas directrices que guían esta estratexia de xestión son as seguintes:

 A conciliación da vida familiar e laboral a través de horarios axeitados á
necesidade das persoas traballadoras, servizos de atención á infancia, servizos
de atención ás persoas maiores.

 A defensa e a promoción da igualdade entre sexos.

 Promoción do papel da muller nas cooperativas.

 Prestación de servizos ás persoas socias: plans de pensións, servizos médicos.

 Dereito a redución de xornada ou permisos de suspensión temporal de emprego
e salario por coidado de persoas dependentes.

COMPROMISOS PUBLICOS POLA RESPONSABILIDADE
SOCIAL E A IGUALDADE

15. Como membro da Unión de Cooperativas de Traballo Asociado Eixo, ARDORA
ten asumido o compromiso pola responsabilidade social das empresas, e os proxectos
lexislativos relativos á igualdade de oportunidades no traballo.

COMPROMISO CO DESENVOLVEMENTO SOSTIBLE

ARDORA, consciente de que a calidade de vida está ineludiblemente ligada ao
respecto polo Medio Ambiente, considera que tanto a prestación dos seus servizos
como a protección do contorno son dúas realidades que poden e deben camiñar
xuntas sobre a base dun desenvolvemento sostible.

A nosa intención é ser recoñecidos polas nosas persoas socias, clientas e provedoras,
así como pola comunidade, como unha empresa responsable comprometida coa
mellora continua ambiental e coa prevención da contaminación en orixe. Con este
fin, ARDORA asume o compromiso de adoptar a xestión ambiental nas nosas
actividades,  como parte integrante da nosa política empresarial.

A nosa política ambiental establece os seguintes obxectivos:

 Implantar, a medio prazo, un sistema de xestión medioambiental propio.

 Cumprir a lexislación medioambiental vixente que lle sexa aplicable.

 Desenvolver procedementos de traballo para previr, reducir e eliminar, sempre
que sexa posible, o impacto ambiental das súas actividades.

 Fomentar o emprego de enerxías máis limpas.

 Reducir, cando non sexa posible evitar, a xeración de residuos.

 Promover a conservación dos recursos, adoptando procesos que reduzan o
uso de recursos naturais, fomentando a redución, reutilización ou reciclaxe
de residuos.

 Establecer periodicamente obxectivos e metas medioambientais.

 Promover sistemas de control periódicos das actuacións medioambientais.

 Revisar a súa política ambiental facendo súas as novas esixencias do contorno,
sempre baixo un enfoque de mellora continua.

 Apostar pola formación para fomentar a participación, implicación e  sentido
da responsabilidade ambiental de todas as persoas que traballan na nosa
organización.

A posta en práctica destes compromisos articúlase a través do traballo das
persoas socias, traballadoras e colaboradoras de ARDORA, e amósase e
xestiónase a través dun sistema de indicadores que avalía as nosas
actuacións e desempeños. Nos seguintes capítulos desta Memoria, abórdanse
os diferentes aspectos que constitúen o marco da Responsabilidade Social
de ARDORA. En cada un deles amósase a vinculación dos nosos compromisos
coa nosa xestión diaria, expoñendo o noso estado de situación e os plans
de mellora previstos para ir máis aló.

Unha cooperativa é unha asociación autónoma de persoas que se unen voluntariamente
para satisfacer as súas necesidades e aspiracións económicas, sociais e culturais
comúns por medio dunha empresa de propiedade conxunta democraticamente
xestionada.

A partir desta reflexión cremos que as cooperativas deben traballar a xestión
da súa Responsabilidade Social, baseándose na fortaleza dos principios do
cooperativismo.

Por outra banda, entendemos o concepto de Responsabilidade Empresarial de acordo
coa definición do Foro de Expertos en Responsabilidade Social Empresarial do
Ministerio de Traballo e Asuntos Sociais, como:“ademais do cumprimento estrito
das obrigacións legais vixentes, a integración voluntaria por parte da organización,
no seu goberno e xestión, na súa estratexia, políticas e procedementos, das
preocupacións sociais, laborais, medioambientais e de respecto aos dereitos humanos
que xorden da relación e o diálogo transparente cos seus grupos de interese,
responsabilizándose así das consecuencias e os impactos que se derivan das súas
accións”.

Entendemos que o concepto exposto, non soamente non está confrontado cos
Principios Cooperativos, senón que estes se converten nun piar fundamental do
exercicio de Responsabilidade Social da nosa cooperativa.

Os principios cooperativos son pautas mediante as cales ARDORA pon en práctica
os seus valores.

1. Adhesión voluntaria e aberta
2. Xestión democrática
3. Participación económica das persoas socias
4. Autonomía e independencia
5. Educación, formación e información
6. Cooperación entre cooperativas
7. Interese pola comunidade

Cada un deles supón asumir e desenvolver unha serie de condicionantes que se
poden visualizar e exemplificar na xestión da cooperativa, en forma de indicadores.
A continuación analízase cada un deles, encabezando a súa definición co que supón,
e presentando os resultados dos indicadores aplicados ás actividades de Ardora
durante o período de xaneiro a decembro de 2008. Os indicadores que se analizan
foron obtidos a partir da metodoloxía desenvolvida no proxecto NEXUS REDE.

4. PRINCIPIOS COOPERATIVOS

PRINCIPIO PRIMEIRO:
ADHESION VOLUNTARIA E ABERTA

As cooperativas son organizacións voluntarias, abertas a todas as persoas capaces
de utilizar os seus servizos e dispostas a aceptar as responsabilidades de seren
socias, sen discriminación de sexo, social, étnica, cultural, política ou relixiosa.

En Ardora, aplícanse e cúmprense plenamente os postulados deste principio,
o cal ven axudado pola estabilidade do equipo fundador, no cal non houbo
mobilidade de persoas socias.

INDICADOR

Entrada de persoas socias
1. Nº de persoas socias que entraron na cooperativa
2. Nº de mulleres que entraron na cooperativa
3. Existen na cooperativa políticas de incorporación dos colectivos
anteriores

1. Non
2. Si, informais e segundo circunstancias
3. Si, políticas formais, por escrito, cuantificables e revisables

4. Existen políticas de incorporación de persoas socias á cooperativa
    1. Non

2. Si, informais e segundo circunstancias
3. Si, políticas formais, cuantificables e revisables

Saída de persoas socias
1. Nº de persoas socias que deixaron a cooperativa
2. Nº de saídas de persoas socias que pertenzan a algún colectivo
en risco de exclusión social: mulleres, persoas discapacitadas,
razóns sociais, étnicas, culturais, políticas, relixiosas

Coñecemento cooperativo
1. Que nivel de coñecementos sobre as responsabilidades de ser
persoas socias, teñen as persoas que se incorporaron á cooperativa

2. Existe un plan de formación cooperativa para as persoas que
se incorporan como socias

Nivel de cumprimento formal do proceso
1. Solicitude de alta na cooperativa
2. Solicitude da baixa na cooperativa

DATO

3
3
Estamos elaborando o réxime
interno

En proceso. Temos criterios
de contratación de persoas
traballadoras, pero non de
persoas socias e non por
escrito

0
0

As persoas socias teñen
formación en cooperativismo
e xestión de entidades de
economía social

Non existe. A demanda faise
en función das necesidades
Cursos de xestión cooperativa

Por escrito ao consello reitor
Recollido nos estatutos (por
escrito)

PRINCIPIO SEGUNDO:
XESTION DEMOCRATICA

As cooperativas son organizacións xestionadas democraticamente polas persoas
socias (unha persoa socia, un voto), as cales participan activamente na fixación
das súas políticas e na toma de decisións. As persoas elixidas para representar e
xestionar as cooperativas son responsables ante as persoas socias.

En Ardora, aplícanse e cúmprense plenamente os postulados deste principio,
o cal ven axudado pola estabilidade do equipo fundador, no cal non houbo
mobilidade de persoas socias.

INDICADOR

Participación
1. Porcentaxe de persoas socias que asistiron á
asemblea
2. Nivel de participación activa ou achegas á asemblea
3. Información sobre os asuntos a tratar  na asemblea
4. Quen toma as seguintes decisións en relación coas
políticas da cooperativa  (Asemblea, C.R., Xerencia,
Presidente/a)
5. Que canles de participación se empregan
habitualmente na cooperativa
6. Que canles de información se empregan
habitualmente

7. Existen, na cooperativa, mecanismos de resolución
de conflitos (arbitraxe-mediación)

Accesibilidade aos cargos sociais
1. Composición do Consello Reitor
2. Persoas distintas que ocuparon a presidencia desde
a constitución
3. Existen medidas ou políticas que incentiven ou
promovan a presencia da muller e/ou outros colectivos
en risco de exclusión nos órganos sociais

4. En caso de renovación ou elección de cargos houbo
dificultades para cubrir as vacantes

Funcionamento dos órganos sociais
1. Nº de reunións de Consello Reitor

2. Levantáronse e asináronse actas correspondentes
das Asembleas e C.R.
3. En caso de renovación ou modificación de cargos,
levouse a cabo a correspondente inscrición rexistral

DATO

100%
Alto
Entrégase previamente orde do día
Decidimos todo en Asemblea
O Consello Reitor é posterior e por obriga

Reunións informais

Directa–continua–fluída (reunións
informais, correo electrónico e asembleas
informativas)
Informais. Diálogo

2 socias
1 (renovación de cargos: elección cada
2 anos)
Sí, formais, cuantificables e revisables
Programa para a implantación de
medidas para a igualdade da muller e
conciliación.Posibilidade de Teletraballo
Non de momento

6 ou 7 reunións (aínda que deben ser
12, unha mensual)
Si

Si

PRINCIPIO TERCEIRO: PARTICIPACION
ECONOMICA DAS PERSOAS SOCIAS

As persoas socias contribúen equitativamente ao capital das súas cooperativa e
xestiónano de forma democrática. Polo menos, parte dese capital é normalmente
propiedade común da cooperativa. Usualmente as persoas socias reciben unha
compensación, se a hai, limitada sobre o capital  entregado como condición para
ser persoa socia. As persoas socias asinan os excedentes a todos ou a algúns dos
seguintes fins: o desenvolvemento da cooperativa, posiblemente mediante o
establecemento de reservas, parte das cales serían irrepartibles; o beneficio das
persoas socias en proporción ás súas operacións coa cooperativa; e o apoio doutras
actividades aprobadas polas persoas socias.

A boa marcha e a xestión da cooperativa, non xerou a necesidade de realizar
achegas económicas extraordinarias.

INDICADOR

Compromiso económico
1. Existen diferenzas nas achegas ao capital das/os
socias/os
2. En caso de incorporación de socios e socias déronse
facilidades de pagamento da achega

3. Realizáronse outros esforzos económicos por parte
das persoas socias
4. % dotación aos fondos de reserva
5. Nivel de compromiso coa actividade cooperativizada

Formalización de procesos
1. Acordouse, na asemblea anual, a achega de capital
social da novas persoas socias

Política retributiva interna
1. Existe diferente compensación pola actividade das
persoas socias
2. Os retornos cooperativos distribúense do seguinte
xeito

DATO

Non existen diferenzas

O art. 47 dos Estatutos establece un
40% de depósito na incorporación e o
60% en prazos máximo de cinco anos
Non

100%, conforme ao sinalado pola lei
Total

Non

Non

De xeito equitativo

PRINCIPIO CUARTO: AUTONOMIA
E INDEPENDENCIA

As cooperativas son organizacións autónomas de auto axuda, xestionadas polas
persoas socias. Asínanse acordos con outras organizacións, incluídos os gobernos,
ou se consegue capital de fontes externas, fano en termos que aseguren o control
democrático por parte das súas persoas socias e manteñan a súa autonomía
cooperativa.

A estratexia de desenvolvemento cooperativo de ARDORA, procura que
poidamos dispoñer da suficiente autonomía financeira, para non condicionar
os nosos compromisos de traballo coas persoas clientas ou coa viabilidade
da cooperativa.

INDICADOR

Autonomía financeira
1. No caso de que a cooperativa teña persoas socias
colaboradoras, que porcentaxe do capital social lles pertence
2. As persoas socias colaboradoras teñen algún outro tipo
de relación coa cooperativa (clienta, provedora, competidora)
3. Se existe financiamento alleo, porcentaxe que representa
no financiamento da cooperativa
4. Se recibiron subvencións, porcentaxe que representa
no financiamento da cooperativa

Autoxestión
1. A cooperativa é socia ou forma parte dalgunha outra
sociedade ou empresa

2. En caso de que forme parte doutra asociación, que nivel
de dependencia ten a cooperativa respecto desta
3. Forman parte dos órganos de xestión, persoas non
socias
4. Porcentaxe das operacións con terceiras persoas non
socias
5. Dependencia que ten a cooperativa, de  persoas
provedoras e clientas

6. Existen outras entidades ou persoas alleas a cooperativa,
que determinan a toma de decisións da mesma (asesorías
externas, entidades públicas, intermediarios, persoas
clientas etc.)

DATO

Contemplouse esta medida, pero
non se estableceu
Non existen socias colaboradoras

Créditos a curto prazo

Subvencións:
inmobilizado, TIC, inicio actividade,
innovación, constitución

EIXO, Sociedade Galega de
Educación Ambiental, Asociación de
Mulleres Empresarias da provincia
de Pontevedra- APE, Consumo
Consciente Árbore, S. Coop. Galega
Media

Non

Inferior ao 5% do volume de negocio

Administración (99%), clientas
(dependen de subvencións),
empresas de participación pública

Non

PRINCIPIO QUINTO: EDUCACION
FORMACION E INFORMACION

As cooperativas proporciónanlle educación e formación ás persoas socias, ás
representantes elixidas, ás directivas e ás empregadas para que podan contribuír
de forma eficaz ao desenvolvemento das súas cooperativas. Informan ao gran
público, especialmente á xuventude e líderes de opinión, da natureza e beneficios
da cooperación.

A nosa esencia de profesionais da formación, lévanos a ir máis aló do que
este principio poida expoñer, considerando a formación das persoas socias
e das traballadoras, como unha necesidade para o desenvolvemento da
nosa labor de forma efectiva e profesional.

INDICADOR

Política  formativa da cooperativa
1. Que cantidade total destina a  cooperativa, a actividades
formativas (en relación coa facturación)
2. Que porcentaxe dos excedentes destina ao Fondo de
Formación e Promoción
3. Destino do Fondo de Formación
4. Existe un plan  de formación na cooperativa

5. Existen políticas que faciliten ou fomenten o acceso á
formación

Formación
1. Nº de persoas que participaron nas actividades formativas
2. Tipo de formación recibida polas persoas socias e persoal
da cooperativa

3. Nº de horas dedicadas á formación

Información externa
1. Realizouse algunha actividade de divulgación, información
externa

2. Tipo de colectivos beneficiados

DATO

Menos do 2%. Se son
subvencionadas asístese a case
todas
5%
Non se está aplicando
Non consta formalmente, vaise
vendo en función das necesidades
Non consta formalmente, vaise
vendo en función das necesidades

Depende da produción
Formación relacionada coa
actividade. Formación en xestión
empresarial. Formación cooperativa.
Xestión de proxectos. Habilidades
sociais
Na medida do posible de Luns a
Venres (en xornada laboral)

Contáronse experiencias en
xornadas de cooperativas:
- formación en valores
- habilidades sociais
- RSE
Outras cooperativas
Axentes de desenvolvemento
Público en xeral
Escolares



MEMORIA DE RESPONSABILIDADE SOCIAL
ARDORA FORMACIÓN Y SERVICIOS S. COOP. GALEGA

PRINCIPIO SEXTO: COOPERACION
ENTRE COOPERATIVAS

As cooperativas serven ás súas persoas socias o máis eficazmente posible e fortalecen
o movemento cooperativo traballando conxuntamente mediante estruturas locais,
nacionais, rexionais e internacionais.

A pesar da nosa reducida dimensión, desenvolvemos unha aplicación activa
da filosofía da intercooperación, tanto nos nosos procesos de negocio,
como noutras relacións co mundo cooperativo. Así priorizamos a
subcontratación de materiais, equipos e servizos no ámbito cooperativo,
e tamén participamos activamente nas asociacións ás que pertencemos.

INDICADOR

Cooperación entre cooperativas
1. A cooperativa é resultado ou está en proceso dalgunha
fusión entre cooperativas
2. Realizouse algún tipo de colaboración con outras
cooperativas
3. Realizouse algún tipo de colaboración

Asociacionismo
1. A cooperativa forma parte dunha ou é cooperativa de
segundo ou ulterior grao
2. A cooperativa pertence a algunha Unión ou Asociación
de cooperativas
3. A cooperativa participa nas estruturas  organizativas
dalgunha Unión ou entidade asociativa

DATO

Non

Si

Intercambio de experiencias
Colaboracións formais en proxectos
específicos

Non

Si, de EIXO

Asemblea de EIXO e actividades
derivadas da asociación

PRINCIPIO SEPTIMO: INTERESE
POLA COMUNIDADE

As cooperativas traballan para conseguir o desenvolvemento sostible das súas
comunidades mediante políticas aprobadas polos seus socios e polas súas  socias.

As inquedanzas sociais das persoas socias póñense de manifesto no seu
apoio activo a diversas iniciativas e organizacións do seu contorno, ben
coa súa participación persoal, ben cunha dotación económica, ou mediante
a cesión de materiais.

INDICADOR

Preocupación polo contorno
1. Existen políticas de desenvolvemento da súa comunidade

2. Na denominación e/ou no nome comercial, produtos e
marcas aparece visible a denominación cooperativa
3. Cesión de infraestruturas e recursos para a súa utilización
pola comunidade

Condicións de traballo
1. As condicións de traballo (horario, vacacións, permisos,
retribucións etc.) son
2. Valore o clima laboral na cooperativa

Seguridade Laboral
1. A cooperativa conta cun sistema formal de Prevención
de Riscos Laborais

DATO

Si, informais, segundo as
circunstancias.
Colaboramos cun psiquiátrico
mediante a impartición de obradoiros
sen ánimo de lucro
Temos unha Colaboración de
Amadriñamento dunha nena coa
ONG “Plan España”
Si, como ARDORA FORMACIÓN Y
SERVICIOS, S. COOP. GALEGA
Proxectores e material propio

Boas, en función da carga de traballo

Unha enquisa persoal  manifestou
a existencia dun bo clima laboral

Si

PLAN DE MELLORAS

A análise global da nosa aplicación e desempeño no ámbito dos principios cooperativos,
permítenos afirmar que estes se atopan firmemente asentados e implantados a
pesar da xuventude da cooperativa, permitindo amosar un modelo cooperativo
sólido e efectivo en todos os ámbitos, tanto internos coma externos. Non obstante,
a análise tamén permitiu identificar certas accións de mellora, que estruturamos
nun plan de acción para 2009:

 Fomentar a realización de Asembleas Xerais de forma máis estratéxica e

planificada.

 Mellorar en canto ao seguimento dos aspectos formais propios da xestión

cooperativa, especialmente aqueles relacionados coa realización de actas de

asembleas.

 Elaboración dun Regulamento interno, onde se faga mención á entrada de

persoas socias, con mención especial a colectivos con dificultades de inclusión

sociolaboral (persoas discapacitadas, inmigrantes...) e reflectindo os perfís

necesarios para acceder como persoa socia en proba.

 Establecer criterios para a selección de persoas provedoras, tendo en conta

aspectos relacionados coa súa xestión (certificados de calidade, medioambiente...)

á marxe de que sexa ou non cooperativa.

Os resultados da boa xestión no exercicio 2007 permiten amosar un balance positivo
e crecente respecto ao do período 2006, o cal amosa a realidade dun alto esforzo
empresarial das persoas socias, que vai consolidando o proxecto cooperativo e
garantindo a súa viabilidade económica.

BALANCE DE SITUACIÓN ABREVIADO
Empresa: ARDORA FORMACIÓN Y SERVICIOS, S. COOP. GALEGA

Pax.1 - Data: 31/12/07

5. RESULTADOS DE XESTIÓN

ACTIVO

B) INMOVILIZADO

I. GASTOS DE ESTABLECEMENTO

III. INMOVILIZACIÓNS MATERIAIS

IV. INMOVILIZACIÓNS FINANCEIRAS

TOTAL B

D) ACTIVO CIRCULANTE

III. DEBEDORES

VI. TESOUREIRÍA

TOTAL D

TOTAL XERAL (A+B+C+D+E)

EXERCIZO 2007

7020,72

75

7095,72

41572,71

22682,36

64255,07

71350,79

EXERCIZO 2006

247,32

9337,59

4811

14395,91

33614,6

7675,25

41289,85

55685,76

BALANCE DE SITUACIÓN ABREVIADO
Empresa: ARDORA FORMACIÓN Y SERVICIOS, S. COOP. GALEGA

Pax2. - Data: 31/12/07

ACTIVO

PASIVO
A) FONDOS PROPIOS
I. CAPITAL SUBSCRITO
IV. RESERVAS
2. RESTO DE RESERVAS
V. RESULTADOS DE EXERCIZOS ANTERIORES
VI. PERDAS E GANANCIAS (BENEFICIO OU PERDA)
TOTAL A

B) INGRESOS A DISTRIBUÍR EN VARIOS EXERCIZOS
TOTAL B

D) ACREDORES A LONGO PRAZO
II. DÉBEDAS CON ENTIDADES DE CRÉDITO
TOTAL D

E) ACREDORES A CURTO PRAZO
II. DÉBEDAS CON ENTIDADES DE CRÉDITO
IV. ACREDORES COMERCIAIS
V. OUTRAS DÉBEDAS NON COMERCIAIS
TOTAL E

TOTAL XERAL (A+B+C+D+E+F)

EXERCIZO 2007

18000
2327,61
2327,61
6517,33

17023,85
43868,79

4997,75
4997,75

4983,26
4983,26

8127,4
9373,59

17500,99

71350,79

EXERCIZO 2006

7200

8648,16
15848,16

534,95
534,95

7664,78
7664,78

9325,6
10689,86
11622,41

31637,87

55685,76

No período analizado, tamén se recibiron subvencións da Xunta de Galicia, como
apoio á actividade cooperativa, cos seguintes resultados:

EXERCICIO 2007

De cara ao vindeiro exercicio espérase seguir na mesma senda de crecemento, e
co mesmo rigor financeiro para garantir a consolidación do proxecto de Ardora.

IMPORTE

5.469,00€

8.133,75€

SUBVENCIÓN

SUBVENCIÓN
GASTOS DE
CONSTITUCIÓN

SUBVENCIÓN
INCORPORACIÓN
PERSOAS SOCIAS

FACTURACIÓN
EXERCICIO

117.752,90€

117.752,90€

% SIGNIFICACIÓN
DA SUBVENCIÓN

4,64%

6,90%

Neste ámbito abordáronse de forma integrada as relacións de ARDORA, coas súas
persoas traballadoras, o contorno social onde se sitúa (ten sede en Vigo) e opera,
e as súas persoas provedoras. A presentación dos indicadores avaliados permite
reflectir cal é a achega de valor no noso contorno e coas persoas provedoras.
Asemade, ARDORA, ademais de responder aos compromisos coas nosas persoas
traballadoras, garante o cumprimento dos  criterios internacionais en materia de
dereitos humanos, que nos son de aplicación.

6. CONTORNO SOCIAL E LABORAL

INDICADOR

Preocupación polo contorno
1. A empresa, leva a cabo políticas de flexibilidade e/ou
de conciliación da vida laboral e familiar
(NOTA: a numeración dos indicadores respecta os expostos
no Modelo NEXUS REDE para facilitar o seguimento, e por
iso non recolle aqueles que non son de aplicación)
2. Existe un convenio ou acordo de empresa que recolla
medidas conciliadoras da vida familiar?

3. Existen contratos de interinidade para substitucións por
maternidade?
4. Desenvolve programas ou prácticas específicas,
encamiñadas á redución do índice de siniestralidade na
empresa?
5. Imparte a empresa, accións formativas ás súas persoas
traballadoras
6. Fomenta a empresa a negociación colectiva e o diálogo
social
7. Posúe a empresa a figura de representante das persoas
traballadoras
8. Organiza ou colabora a empresa  en foros que promovan
o diálogo social

9. Recolle o Convenio solucións mediadoras para situacións
conflitivas
10. A información, é accesible ás persoas traballadoras da
empresa
11. Existe un bo clima laboral na empresa; as persoas
traballadoras, están motivadas

DATO

Si

Si, disponse dun Plan de
Conciliación da vida familiar e
laboral
Si, pero aínda non se deu o caso

Non, previsto na mellora

Non

Si

Non

Xornadas de experiencia
cooperativa.
Xornadas de banca ética.
Participación como representantes
de EIXO no Grupo de Acción
Costeira da Ría de Pontevedra
Non hai Convenio

Mellora prevista no regulamento
interno
Si

No ámbito sociolaboral, mantemos unha estratexia clara co cumprimento da
normativa e da contratación local, aínda que con poucas experiencias dada a nosa
xuventude e volume de actividade. Así mesmo, formamos parte do grupo promotor
para a creación da sección territorial da cooperativa de servizos financeiros Coop57.
O esforzo dos próximos anos irá dirixido a consolidar estas cuestións e a desenvolver
o seguinte Plan de Melloras:

 Elaboración dun Plan de Carreira, o cal recolla as necesidades de cada

posto/área, así coma as accións a desenvolver e os recursos asinados para a

súa execución

 Reflectir nos Estatutos medidas relativas a contratos de interinidade no caso

de substitucións por maternidade

 Participación en foros de Banca Ética

INDICADOR

Preocupación polo contorno
12. Leva a cabo a empresa programas de xestión de
desempeño e/ou promoción profesional, na procura dun
mellor desenvolvemento competencial das persoas
traballadoras (plans de carreira, promoción interna e non
discriminación na promoción vertical, avaliación do
desempeño etc).
13. Contribúe dalgunha maneira ao desenvolvemento local

14. Contrata ou se asocia con persoas residentes na zona.
% persoas traballadoras locais/total persoas traballadoras
15. Utiliza recursos materiais da zona. % materias primas
locais/total materias primas

16. Introduciu na súa zona actividades que antes non
existían
17. Realiza melloras retributivas nas condicións das persoas
 traballadoras (participación en beneficios da empresa,
melloras salariais, seguros sociais privados, axudas á
educación dos/as fillos/as, asistencia sanitaria á familia,
número e contía de pagas en superación do convenio etc.).

Non discriminación
1. Número total de incidentes de discriminación e medidas
adoptadas

DATO

Non están establecidos

Si, mediante a participación no
Grupo de Acción Costeira e na
asociación EIXO
Si. O 100% da contratación é local

Si. O 100% dos recursos son
mercados a persoas provedoras
locais
Non

Retorno. Beneficios repartidos
Seguridade Social
Axudas de custo
Desprazamentos
Axústase en función dos beneficios
Obxectivo de mellora

Ningún

O respecto ao medioambiente non é só un compromiso das organizacións, senón
que é unha obriga, dende a visión do cumprimento da lexislación. A partires deste
punto, o noso modelo de negocio e traballo pode ser sostible, como mínimo, na
medida en que nos preocupemos por cuestións máis aló do que marca a lexislación:
consumo eficiente de materias primas, enerxía, auga, reutilización e reciclado de
residuos etc.

Neste senso dende ARDORA, temos establecido un sistema propio de xestión
ambiental que nos permite garantir un control dos consumos e unha adecuada
xestión dos residuos. Os indicadores que recollen estes aspectos amosan os seguintes
datos

Residuos

PAPEL: xeración dunha caixa semanal. Reutilización interna de papel e reciclado do
residual.
TINTAS: lévanse ao punto de recollida (2 cartuchos de impresora ao mes).
PLÁSTICOS: 1 caixa de botellas de auga ao mes, que é xestionada no colector
amarelo.
FLUORESCENTES: os residuos xerados no proceso de substitución do sistema de
iluminación, foron xestionados polo instalador autorizado, como residuo perigoso.
MOBILIARIO: avísase ao Concello para a súa recollida.

Consumos

AUGA: 15 m3/ mes
ELECTRICIDADE: substitúese o vello sistema de iluminación, instalando luminarias
de baixo consumo cun consumo de 84 kw/h ao mes
PRODUCTOS LIMPEZA: non se segue criterio na selección de persoas provedoras.
Será obxecto de mellora no 2009.

7. COMPROMISOS MEDIOAMBIENTAIS

Outros

Para os desprazamentos asociados ao desenvolvemento dos traballos priorízase o
uso de transporte público. Os vehículos son propios das persoas traballadoras, non
da empresa, realizándose o seu mantemento en talleres autorizados que garanten
unha correcta xestión dos residuos.
No acondicionamento das oficinas desenvolvido no 2008, aplicouse pintura ecolóxica
en base auga para o pintado do teito.

Plan de melloras que se realizarán no ámbito medioambiental

 Realizar xestións para tentar conseguir un Punto Limpo preto da cooperativa,

para unha mellor xestión dos residuos xerados

 Utilización de produtos de limpeza biodegradables

 Colocación de regretas nos enchufes da oficina co fin de controlar o consumo,

apagándoos ao remate do día. O compromiso para o exercicio vindeiro

materialízase en manter o nivel de xestión e reducir os consumos enerxéticos

nun 5% respecto aos datos de 2007

 Establecer mecanismos para a redución do consumo de auga, como por exemplo

(botón dosificador...)

 Aproveitamento, na medida do posible, da luz solar ao longo do día, evitando

o acendido de luces, co conseguinte aforro enerxético


